
[bookmark: _GoBack]«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 10-րդ հոդվածի 3-րդ մասին համապատասխան` Հայաստանի Հանրապետության կառավարությունը    ո ր ո շ ու մ     է.
1. Թույլատրել Հայաստանի Հանրապետության ֆինանսների նախարարին`
1) Հայաստանի Հանրապետության կառավարության 16.04.2015 թվականի N 376-Ն  որոշման հիման վրա Հայաստանի Հանրապետության ֆինանսների նախարարության և Արցախի Հանրապետության ֆինանսների նախարարության միջև 17.04.2015 թվականին կնքված N 2/2015 վարկային պայմանագրում կատարել համապատասխան փոփոխություն՝ սահմանելով, որ նշված վարկային պայմանագրի շրջանակներում 2019 թվականի դեկտեմբերի 10-ի դրությամբ առկա 17,196,368 ԱՄՆ դոլարին համարժեք դրամ վարկային պարտավորության հիմնական գումարի մնացորդի, ինչպես նաև դրա նկատմամբ հաշվարկվող տոկոսագումարների մարմումը Արցախի Հանրապետության կառավարության կողմից իրականացվելու է ամսեկան մարումներով մինչև 2025 թվականի դեկտեմբերի 25-ը՝ ընդ որում վարկային պարտավորություն հիմնական գումարի մարումը իրականացվելու է սկսած 2022 թվականի հունվարի 25-ից մինչև 2024 թվականի դեկտեմբերի 25-ը յուրաքանչյուր տարի 4,299,096 ԱՄՆ դոլար գումարի չափով, իսկ 2025 թվականին 4,299,080 ԱՄՆ դոլար գումարի չափով:
2) Հայաստանի Հանրապետության կառավարության 18.08.2015 թվականի N 947-Ն  որոշման հիման վրա Հայաստանի Հանրապետության ֆինանսների նախարարության և Արցախի Հանրապետության ֆինանսների նախարարության միջև 24.08.2015 թվականին կնքված N 3/2015 վարկային պայմանագրում կատարել համապատասխան փոփոխություն՝ սահմանելով, որ նշված վարկային պայմանագրերի շրջանակներում 2019 թվականի դեկտեմբերի 10-ի դրությամբ առկա 9,600,000,000 ՀՀ դրամ վարկային պարտավորության հիմնական գումարի մնացորդի, ինչպես նաև դրա նկատմամբ հաշվարկվող տոկոսագումարների մարմումը Արցախի Հանրապետության կառավարության կողմից իրականացվելու է ամսեկան մարումներով մինչև 2025 թվականի դեկտեմբերի 25-ը՝ ընդ որում վարկային պարտավորություն հիմնական գումարի մարումը իրականացվելու է սկսած 2022 թվականի հունվարի 25-ից մինչև 2025 թվականի դեկտեմբերի 25-ը յուրաքանչյուր տարի 2,400,000,000 ՀՀ դրամ գումարի չափով: 
3) դադարեցնել սույն որոշման 1-ին կետում նշված վարկային պայմանագրերով, ինչպես նաև 26.06.2009 թվականի N 717-Ա և 03.10.2013 թվականի N 1069-Ն որոշումների հիման վրա Հայաստանի Հանրապետության ֆինանսների նախարարության և Արցախի Հանրապետության ֆինանսների նախարարության միջև 08.07.2009 թվականին կնքված N 6/2009 և 25.10.2013 թվականին կնքված N 5/2013 վարկային պայմանագրերով նախատեսված վճարման ժամկետների կետանցի համար մինչև սույն որոշման ընդունման օրը հաշվարկված տույժերով ձևավորված պարտավորությունները` պարտքը ներելու միջոցով:

ՏԵՂԵԿԱՆՔ-ՀԻՄՆԱՎՈՐՈՒՄ

<<ՏՐԱՄԱԴՐՎԱԾ ԲՅՈՒՋԵՏԱՅԻՆ ՎԱՐԿԵՐԻ ՄԱՐՄԱՆ ԺԱՄԿԵՏՆԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅԱՆ ՄԱՍԻՆ>>
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության կառավարության 16.04.2015 թվականի N 376-Ն  և 18.08.2015 թվականի N 947-Ն որոշումների հիման վրա Արցախի Հանրապետության կառավարությանը 2015 թվականների ընթացքում տրամադրվել է 20.0 մլն. ԱՄՆ դոլարին համարժեք դրամ գումարի չափով և 9,6 մլրդ ՀՀ դրամ գումարի չափով բյուջետային վարկեր՝ որից 20,0 ԱՄՆ դոլար վարկը մինչև 2020թ. դեկտեմբերի 20-ը մարման ժամկետով տարեկան 8% տոկոսադրույքով, իսկ 9,6 մլրդ ՀՀ դրամ վարկը մինչև 2020թ. սեպտեմբերի 10-ը մարման ժամկետով՝ տարեկան 8,5% տոկոսադրույքով:
Առ 10.12.2019թ. դրությամբ նշված վարկային պարտավորությունների հիմնական գումարի մնացորդը կազմում է 9.6 մլրդ ՀՀ դրամ և 17,2 մլն ԱՄՆ դոլար: Նշված երկու վարկերի գծով ժամկետանց պարտավորությունների ընդհանուր գումարը կազմում է 9,701,893 ԱՄՆ դոլար, որից 5.036.368 ԱՄՆ դոլարը վարկի հիմնական գումար, 3,868,510 ԱՄՆ դոլարը ժամկետանց տոկոսագումար իսկ 699,465 ԱՄՆ դոլարը հաշվարկված տույժ:
Առաջացած իրավիճակի կարգավորման և տրամադրված վարկերի հետ վերադարձի կատարման ապահովումն իրականացնելու նպատակով ՀՀ կառավարության քննարկմանն է ներկայացվում «Տրամադրված բյուջետային վարկերի մարման ժամկետում փոփոխություն կատարելու թույլտվության մասին» ՀՀ կառավարության որոշման նախագիծը, որով առաջարկվում է թույլատրել ՀՀ ֆինանսների նախարարությանը՝ Արցախի Հանրապետության ֆինանսների նախարարության միջև 17.04.2015 թվականին կնքված N 2/2015 և 24.08.2015 թվականին կնքված N 3/2015 վարկային պայմանագրերում կատարել համապատասխան փոփոխություններ՝ սահմանելով, որ նշված վարկային պայմանագրերի շրջանակներում 2019 թվականի դեկտեմբերի 10-ի դրությամբ առկա 9.6 մլրդ ՀՀ դրամ և 17.2 մլն ԱՄՆ դոլար վարկային պարտավորության հիմնական գումարի մնացորդի, ինչպես նաև դրա նկատմամբ հաշվարկվող տոկոսագումարների մարմումը Արցախի Հանրապետության կառավարության կողմից իրականացվելու է ամսեկան մարումներով մինչև 2025 թվականի դեկտեմբերի 25-ը, միաժամանակ դադարեցնելով վերոհիշյալ վարկային պայմանագրերով, ինչպես նաև 26.06.2009 թվականի N 717-Ա և 03.10.2013 թվականի N 1069-Ն որոշումների հիման վրա Հայաստանի Հանրապետության ֆինանսների նախարարության և Արցախի Հանրապետության ֆինանսների նախարարության միջև 08.07.2009 թվականին կնքված N 6/2009 և 25.10.2013 թվականին կնքված N 5/2013 վարկային պայմանագրերով նախատեսված վճարման ժամկետների կետանցի համար մինչև սույն որոշման ընդունման օրը հաշվարկված տույժերով ձևավորված պարտավորությունները` պարտքը ներելու միջոցով:
